
प्रात्यक्षिक ४ : डिरेक्टरी ऑफ ओपन ॲक्सेस जर्नल्स (DOAJ) या डेटाबेसमधून माहितीचा शोध घेणे

डिरेक्टरी ऑफ ओपन ॲक्सेस जर्नल्स (DOAJ)
वेबसाईट : http://doaj.org
डिरेक्टरी ऑफ ओपन ॲक्सेस जर्नल्स ही मुक्त 

स्रोत नियतकालिकांची डिरेक्टरी असून यामध्ये एकूण 
७४ भाषांमध्ये नियतकालिके प्रसिद्ध होतात.  ही सर्व 
नियतकालिके व यात प्रसिद्ध झालेले लेख आपणास 
स्क्रीनवर वाचता येतात. विषयानुसार लेखांचा शोध घेता 
येतो व हवे असलेले प्रलेख आपणांस डाऊनलोड करता 
येतात.

चला तर आपण या डिरेक्टरीमधून आपणास हव्या 

असलेल्या लेखांचा शोध घेण्याचे प्रात्यक्षिक करू या.
सर्वप्रथम नेटवर्क ब्राऊझर ओपन करून गुगल होम 

पेज उघडा. त्यात DOAJ टाईप करा. त्यानंतर 
आपल्याला DOAJ होम पेज दिसेल किंवा नेटवर्क 
ब्राऊझरवर http://doaj.org टाईप करा म्हणजे 
डिरेक्टरी ऑफ ओपन ॲक्सेस जर्नल्स डेटाबेसचे होम 
पेज उघडेल. त्यात असलेल्या सर्च बॉक्समध्ये आपल्याला 
लेखकानुसार, नियतकालिकाच्या शीर्षकानुसार, की-
वर्डनुसार शोध घेता येईल. त्याप्रमाणे प्रात्यक्षिक करा. 
प्रात्यक्षिकासाठी खाली काही स्वाध्याय दिलेले आहेत.

१.	 DOAJ डेटाबेसमधील ‘Electronic Journal 
of Knowledge Management’ हे 
नियतकालिक शोधा आणि त्याविषयी थोडक्यात 
माहिती लिहा.

२.	 DOAJ डेटाबेसमधून ग्रंथालयशास्त्रावरील इंग्रजी 
भाषेत प्रकाशित होणारी दहा नियतकालिके शोधून 
त्यांची यादी करा.

३.	 DOAJ डेटाबेसमधून की-वर्ड (Keyword) 
च्या साहाय्याने खालील विषयावरील लेखांचा शोध 
घ्या.

	 1. Web Designing
	 2. Library Management
	 3. Total Quality Management
	 4. Library Automation
	 5. Information Retrival

	 शोध घेतल्यानंतर प्रत्येक की-वर्डनुसार किती लेख 
आढळून आले त्याबद्दल नोंद करून प्रत्येक की-
वर्डचा एक लेख डाऊनलोड करा. सर्व लेख 
डाऊनलोड करून झाल्यानंतर या सर्व लेखांची 
यादी तयार करा व सर्व लेख Library Science 
या फोल्डरमध्ये साठवा व हा फोल्डर डेस्कटॉपवर 
ठेवा.

४.	 DOAJ डेटाबेसमध्ये लेखकानुसार शोध घ्या.
	 1. Peter Brophy   
	 2. F. W. Lancaster
५.	 Library Classification ही संज्ञा वापरून 

DOAJ डेटाबेसमधील कोणतेही ५ लेख full 
text format मध्ये download करा. त्यासाठी  
Desktop वर Library Classification 
नावाचा folder तयार करून त्यामध्ये download 
केलेले लेख साठवा.

